
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

93. கள்ளுண்ணாமை (மது அருந்தாமல் இருப்பது)

உட்கப் படாஅர், ஒளி இழப்பர், எஞ்ஞான்றும்கள் - காதல் கொண்டு ஒழுகுவார். 921 எப்பொழுதும் மதுவின் மீது ஆசை கொண்டு குடிப்பவர் தன் புகழை இழப்பர். அவரை கண்டு பகைவர் பயப்பட மாட்டார்.

உண்ணற்க, கள்ளை ! உனில், உண்க, சான்றோரான் எண்ணப்பட வேண்டாதார்! 922 மதுவைக் குடிக்கக் கூடாது. சான்றோர் மதிக்க வேண்டாம் என்று எண்ணுகிறவர் மதுவைக் குடிக்க வேண்டுமானால் குடிக்கலாம். ஈன்றாள் முகத்தேயும் இன்னாதால், என், மற்றுச் சான்றோர் முகத்துக் களி ! 923 மதுவைக் குடித்து மயங்கியவன் முகத்தைக் காணுகின்ற, பெற்று எடுத்த தாயே துன்பம் அடைகிறாள் என்றால், ஒழுக்கத்தை விரும்பும் சான்றோர் முகத்தில் எத்தகைய வேதனை ஏற்படும்!

என்னும் நல்லாள் புறங்கொடுக்கும் - கள் என்னும் பேணாப் பெருங் குற்றத்தார்க்கு. 924 மதுவைக் குடிப்பது என்னும் விரும்பத்தகாத பெரிய குற்றத்தைச் செய்கிறவனை நாணம் என்ற நல்ல பெண் பயந்து ஓடிவிடுவாள். (குடியருக்கு வெட்கம், மானம் கிடையாது)

கை அறியாமை உடைத்தே - பொருள் கொடுத்து, மெய் அறியாமை கொளல். 925 விலை கொடுத்து தன் உடம்பும் அறிவும் மயங்கக் கூடிய மதுவைக் குடிப்பது, செய்வது இன்னது என்று தெரியாத மடத்தனம்.

